
ქვეყნის შიგნით იძულებით გადაადგილებული პირების უფლებების შესახებ გაეროს სპეციალური მომხსენებლის (შემდგომში - სპეციალური მომხსენებელი), ქალბატონ სესილია ჯიმენეზ-დამარის ვიზიტის შესახებ 
ვიზიტის დრო და ადგილი
1) ქ-ნ სესილიას სურს, რომ შეხვდეს ქალბატონ მინისტრს პირისპირ (ქალბატონ ეკატერინესთან შეთანხმებით, შეხვედრა შევთავაზეთ 5 ივლისს, 9:45 წუთზე, კონფერენციის დაწყებამდე).
[bookmark: _GoBack]2) ასევე გვთხოვეს, რომ ქალბატონმა ეკატერინემ წარმოთქვას მისასალმებელი სიტყვა 5 ივლისის კონფერენციის გახსნის დროს (მისასალმებელი სიტყვის დახვეწის პროცესში ვართ და მოგაწვდით მალე). კონფერენცია გაიმართება თბილისის სასტუმრო „ჰოლიდეი ინ-ში.“ უშუალოდ კონფერენცია იწყება 10:00 (9:30-დან 10:00 საათამდე არის რეგისტრაცია).
შეხვედრის კონტექსტი
სპეციალური მომხსენებელი ჩამობრძანდება ქვეყნის შიგნით იძულებით გადაადგილების შესახებ გაეროს სახელმძღვანელო პრინციპების მიღების 20 წლისთავთან დაკავშირებით კონფერენციის დროს სიტყვის წარმოსათქმელად (Keynote speaker). კონფერენციის ჩატარება დაგეგმილი იყო ერთი თვის წინ, თუმცა სპეციალურ მომხსენებელს ქონდა ჯანმრთელობასთან დაკავშირებული პრობლემები და ამის გამო გადაიდო ვიზიტი.	 
დევნილთა მდგომარეობის შეფასების მიზნით 2016 წელს საქართველოში ოფიციალური ვიზიტით იმყოფებოდა ქ-ნი სესილიას წინამორბედი ბ-ნი ჩალოკა ბაიანი, რომელმაც შეიმუშავა რეკომენდაციები (იხ. დანართი 1). 
ქ-ნი სესილიას ვიზიტისა და კონფერენციის ორგანიზაციულ საკითხებს უზრუნველყოფს გაეროს ლტოლვილთა უმაღლესი კომისარიატის წარმომადგენლობა საქართველოში. 
გვთხოვეს, მოსაწვევზე ჩვენი სამინისტროს ლოგო დაეტანათ და აღენიშნათ, რომ 5 ივლისის კონფერენცია იმართება ერთობლივად.
სპეციალური მომხსენებლის მანდატი
სპეციალური მომხსენებელი წარმოადგენს გაეროს ადამიანის უფლებების საბჭოს თანამშრომელს, რომელსაც ირჩევენ 3 წლის ვადით და მისი მთავარი ფუნქციაა დევნილთა უფლებების ადვოკატირება, ქვეყნებში ვიზიტები, დევნილთა საკითხებზე სემინარების ჩატარება და ა.შ. ყოველ წელს სპეციალური მომხსენებელი ამზადებს მოხსენებას დევნილთა უფლებების დაცვის კუთხით არსებული მდგომარეობის შესახებ. 
პირისპირ შეხვედრა ქალბატონ ეკატერინესთან
სავარაუდოდ, შეხვედრის დროს მოხდება დევნილთა მდგომარეობაზე საუბარი. რა გამოწვევები გვაქვს და როგორ ვაპირებთ პრობლემების მოგვარებას (იხ. დანართი 2 დევნილთა მდგომარეობის მოკლე მიმოხილვა). 
ასევე მოსალოდნელია, რომ საუბარი შეეხოს სპეციალური მომხსენებლის წინამორბედის მიერ შემუშავებული რეკომენდაციების შესრულების საკითხს (იხ. დანართი 3, რეკომენდაციების შესრულების მიმართულებით არსებული მდგომარეობის შესახებ).
5 ივლისის კონფერენცია
კონფერენცია იმართება ქვეყნის შიგნით იძულებით გადაადგილების შესახებ გაეროს სახელმძღვანელო პრინციპების მიღების 20 წლისთავთან დაკავშირებით (იხ. დამატებითი ინფორმაცია დანართ 4-ში). 
ღონისძიებაზე მოწვეულ იქნებიან  ქ-ნი ქეთევან ციხელაშვილი და სხვა უწყებების მინისტრის მოადგილეები, სახალხო დამცველი, პარლამენტის ოთხი კომიტეტის თავმჯდომარეები, საერთაშორისო, ადგილობრივი არასამთავრობო და დონორი ორგანიზაციების ხელმძღვანელები, ასევე ზოგიერთი ქვეყნის ელჩი (იხ. მოწვეულ სტუმართა სია დანართ 5-ში).
კონფერენციაზე დევნილთა საკითხებზე პრეზენტაციას გააკეთებს გაერო, ასევე სამინისტროს წარმომადგენელი (დევნილთა და ეკომიგრანტთა დეპარტამენტის ხელმძღვანელი ბატონი მურად აბლოთია). კონფერენციაზე გაეროს მიერ შერჩეული არასამთავრობო ორგანიზაცია წარადგენს დევნილებთან გამართული შეხვედრის შედეგებს. დღის მეორე ნახევარში გაიმართება დისკუსია სახელმძღვანელო პრინციპების, დევნილთა დახმარების პროგრამებისა და სამართლებრივ-ინსტიტუციური ჩარჩოს შესახებ, მოხდება აზრთა გაცვლა დროში გაჭიანურებული ინტეგრაციის პრობლემების გადაწყვეტის შესახებ (იხ. დღის წესრიგი დანართ 6-ში).
მოსაწვევები დაიგზავნება საქართველოში გაეროს წარმომადგენლის მიერ.
დანართების სია
დანართი 1: სპეციალური მომხსენებლის რეკომენდაციები 
დანართი 2: დევნილთა მდგომარეობის მოკლე მიმოხილვა
დანართი 3: სპეციალური მომხსენებლის რეკომენდაციების შესრულება
დანართი 4: კონფერენციის შესახებ (Concept note)
დანართი 5: დამსწრეთა სია
დანართი 6: დღის წესრიგი

